
ᓈᓴᐅᑎᓕᒃ 18 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ  
ᐱᖁᔭᖓᓐᓂᒃ  

(ᐊᖏᕈᑕᐅᔪᖅ ᓄᕕᐱᕆ 5, 2003) 
 

ᑲᒥᓯᓇᒋᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᖃᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᖅ ᐋᕿᒋᐊᖅᑕᐅᕗᖅ ᑖᑦᓱᒧᖓ 
ᐱᖁᔭᒧᑦ. 
 
2. ᐅᑯᐊ ᐃᓚᒋᐊᕈᑕᐅᖁᓪᓗᒋᑦ ᑭᖑᓂᖓᓄᑦ ᓈᓴᐅᑎᓕᐅᑉ 39: 

 
ᐊᒡᒍᖅᓯᒪᓂᖅ V.1 

 
ᐋᓐᓂᐊᖅᑐᒥᒃ ᑲᒪᒋᐊᖃᕐᓂᕐᒧᑦ ᑭᑲᕐᓇᐃᑦ 

 
ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ 
39.1. (1) ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ ᑖᒃᑯᐊᑦ ᑲᓇᑕᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖓᓐᓂ 

ᑖᔅᓱᒧᖓ ᐊᒡᒍᖅᓯᒪᓂᖓᓄᑦ ᑭᓯᐊᓂ ᐊᑐᖅᑎᑕᐅᔪᑦ:  
 
“ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᕆᔭᐅᔪᖅ”, ᐃᓄᖕᒧᑦ ᑐᕌᖓᔪᖅ, ᑐᑭᖃᖅᑐᖅ ᐃᓄᒃ ᑎᒥ 
ᐃᒡᓗᖃᑎᖃᖅᑐᖅ ᐃᓄᖕᒥᒃ ᐊᐃᑉᐸᕇᖕᓂᒃᑯᑦ, ᐃᒡᓗᓕᐅᖃᑎᒌᓚᐅᖅᑎᓪᓗᒋᒃ ᑐᖔᓂᐅᓐᖏᑦᑐᖅ 
ᐊᕐᕌᒍᑉ ᐊᑕᐅᓯᐅᑉ; (common-law partner) 
 
“ᐃᓚᒋᔭᖅ”, ᑐᕌᖃᖅᑎᑕᐅᓪᓗᓂ ᐃᖅᑲᓇᐃᔭᖅᑎᑐᒧᑦ, ᑐᑭᓕᒃ 

(ᐃ) ᐊᐃᑉᐸᖅ ᐅᕝᕙᓘᓐᓃᑦ ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᕆᔭᐅᔪᖅ 
ᐃᖅᑲᓇᐃᔭᖅᑎᒧᑦ; 

(ᐱ) ᕿᑐᕐᖓᕆᔭᐅᔪᖅ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ 
ᐊᐃᑉᐸᖓᓄᑦ ᐅᕝᕙᓘᓐᓃᑦ ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᖓᓄᑦ;  

(ᑎ) ᐊᖓᔪᖅᑳᕆᔭᐅᔪᒧᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᐃᑉᐸᖓᓄᑦ 
ᐊᖓᔪᖅᑳᖓᑕᓘᓐᓃᑦ ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᕆᔭᐅᔪᒧᑦ; 

(ᑭ) ᖃᓄᑐᐃᓐᓇᖅ ᐃᓄᒃ ᐃᓚᒋᔭᐅᓂᖃᕆᔭᐅᔪᖅ ᑕᒪᓐᓇ ᑐᑭᖏᑕ ᐊᑖᓂ 
ᐱᖁᔭᐅᑉ ᐅᕝᕙᓘᓐᓃᑦ ᑲᓇᑕᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖓᓐᓂ 
ᐅᕝᕙᓘᓐᓃᑦ ᑐᑭᖃᖅᑎᑕᐅᓂᖓᓂ “ᐃᓚᒋᔭᖅ” ᐃᓚᒃᑲᓐᓂᖓᓂ 23.1(1) 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ (ᑲᓇᑕ); (family 
member) 

 
“ᐃᓕᓐᓂᐊᖅᓯᒪᔪᖅ ᐋᓐᓂᐊᓯᐅᖅᑎ” ᑐᑭᖃᖅᑐᖅ ᐃᓄᒃ ᐋᓐᓂᐊᓯᐅᑎᐅᒍᓐᓇᖅᑐᖅ ᐱᖁᔭᐃᑦ 
ᒪᓕᒡᓗᒋᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᖃᕐᕕᖕᒥ ᑲᒪᕝᕕᐅᔪᒥ ᐃᓚᒋᔭᐅᔪᒥᒃ, ᐊᒻᒪᓗ 

ᐃᓚᖃᕆᓪᓗᑎᒃ, ᑖᒃᑯᓂᖓᑦ ᐋᓐᓂᐊᓯᐅᖅᑎᐅᔪᓂᒃ ᑐᑭᖃᖅᑎᑕᐅᔪᓂ ᐃᓚᒃᑲᓐᓂᖓᓂ 23.1(3) 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ (ᑲᓇᑕ); (qualified medical practitioner) 
 
“ᐱᓇᓱᐊᕈᓯᖅ” ᑐᑭᖃᖅᑐᖅ ᖃᖓᐅᓂᖏᑦ ᖁᓛᓅᖅᐸᑦ ᐅᓐᓄᖓᓂ ᓯᕙᑖᕐᕕᐅᑉ ᑐᖏᑦᑎᐊᖓᓂ 
ᓈᑦᓰᖑᔭᐅᓚᐅᖅᑐᒥᑦ; (week) 
 
ᕿᑲᕈᓐᓇᕐᓂᖅ 
 (2) ᒪᓕᒃᑕᐅᓗᑎᒃ ᐊᕕᒃᑐᖅᓯᒪᔪᒃ 39.2-ᒥᑦ 39.7-ᒥᑦ, ᑭᓇᑐᐃᓐᓇᖅ ᐃᖅᑲᓇᐃᔭᖅᑎ 
ᕿᑲᕈᓐᓇᕋᔭᖅᑐᖅ ᐊᒻᒪᓗ ᐱᔪᓐᓇᖅᑎᑕᐅᓗᓂ ᑭᖃᕈᓐᓇᕐᓂᕐᒥᒃ ᐃᖅᑲᓇᐃᔭᕐᕕᖓᓐᓂ 
ᓇᔪᓐᖏᓚᐅᕐᓗᓂ ᑎᑭᓪᓗᒍ ᐱᓇᓱᐊᕈᓰᑦ 8 ᐃᑲᔪᕆᐊᕐᓗᓂ ᐅᕝᕙᓘᓐᓃᑦ ᑲᒪᒋᔭᖃᕐᓗᓂ 
ᐃᓚᒋᔭᒥᓂᒃ ᐃᓕᓐᓂᐊᖅᓯᒪᔪᒥᒃ ᐋᓐᓂᐊᖅᑐᓕᕆᔨᕐᒥᒃ ᓇᓗᓇᐃᒃᑯᑕᒥᒃ ᖃᐃᑦᑎᔭᐅᒍᓂ 
ᐅᖃᖅᓯᒪᔪᒥᒃ ᐋᓐᓂᐊᕐᔪᐊᕐᓂᖓᓄᑦ ᐃᓚᒋᔭᖓ ᑐᖁᑐᐃᓐᓇᕆᐊᖃᕐᓗᓂ ᑕᒫᓂ ᑐᖔᓂ 26 
ᐱᓇᓱᐊᕈᓯᒥᑦ ᒪᑯᓇᖓᑦ 

(ᐃ) ᐅᓪᓗᖓᓂᒃ ᑐᓂᔭᐅᓂᖓᓐᓂ ᓇᓗᓇᐃᒃᑯᑕᐅᑉ: ᐅᕝᕙᓘᓐᓃᑦ 
(ᐱ) ᕿᑲᕐᓇᐅᔪᖅ ᓇᓗᓇᐃᒃᑯᑕᖅ ᑐᓂᔭᐅᓂᐊᕐᓂᖓᑕ ᓯᕗᓂᖓᓂ, 

ᐅᓪᓗᖓᓂᒃ ᐱᒋᐊᕐᓗᓂ ᕿᑲᕈᓐᓇᓚᐅᕐᓂᕐᒥᒃ. 
 
ᖃᖓ ᕿᑲᕈᓐᓇᕐᕕᖓ 
39.2. (1) ᕿᑲᕈᓐᓇᕐᕕᖓ ᐅᖃᐅᓯᕆᔭᐅᔪᖅ ᐃᓚᒃᑲᓐᓂᖓᓂ 39.1(2) ᐱᔭᐅᔪᓐᓇᖅᑐᖅ ᐃᒪᓐᓇ 
ᑭᓯᐊᓂ  

(ᐃ) ᐱᒋᐊᕐᕕᖃᕐᓗᓂ ᐃᒪᓐᓇ 
(i) ᐅᓪᓗᖓᓂ ᓯᕗᓪᓖᑦᑐᒥ ᑐᓂᔭᐅᓚᐅᕐᓂᕐᒥᒃ ᓇᓗᓇᐃᒃᑯᑕᕐᒥᒃ, 

ᐅᕝᕙᓘᓐᓃᑦ  
(ii) ᕿᑲᕐᓇᐅᔪᖅ ᐱᒋᐊᓚᐅᕐᓂᖅᐸᑦ ᓇᓗᓇᐃᒃᑯᑕᐅᑉ 

ᑐᓂᔭᐅᓂᐊᕐᓂᖓᑕ ᓯᕗᓂᖓᓂ, ᐅᓪᓗᖓᓂᒃ ᓯᕗᓪᓖᑦᑐᒥᒃ 
ᐱᒋᐊᕐᓗᓂ ᕿᑲᕈᓐᓇᓚᐅᕐᓂᕐᒥᒃ ᓇᓗᓇᐃᒃᑯᑕᖅ ᖃᖓᑐᐃᓐᓇᖅ 
ᐱᓇᓱᐊᕈᓯᐅᔪᒥᒃ ᐱᒋᐊᓕᓚᐅᕐᓂᖅᐸᑦ; ᐊᒻᒪᓗ 

(ᐱ) ᐃᓱᓕᑉᐸᑦ ᐱᓇᓱᐊᕈᓯᐅᔪᒥᒃ ᑭᖑᓪᓕᐹᒥᒃ ᐅᓪᓗᖓᓂ ᒪᑯᐊ 
ᓇᓕᐊᑐᐃᓐᓇᖅ ᐱᓚᐅᕐᓂᖅᑎᓪᓗᒋᑦ:  
(i) ᐃᓚᒋᔭᐅᔪᖅ ᑐᖁᓐᓂᖅᐸᑦ, ᐅᕝᕙᓘᓐᓃᑦ  
(ii) ᐃᓱᓕᓐᓂᖅᐸᑦ 26 ᐱᓇᓱᐊᕈᓯᐅᔪᑦ ᑭᖑᓂᖓᒍᑦ ᐅᓪᓕᖓᑕ 

ᓯᕗᓪᓖᑦᑑᑉ ᐅᖃᐅᓯᕆᔭᐅᔪᒥ ᑎᑎᕋᖅᖅᒪᓂᖓᓂ (a). 
 
ᓇᐃᓐᓂᖅᓴᒥᒃ ᕿᑲᕐᓇᖅ 
 (2) ᓇᐃᓐᓂᖅᓴᒥᒃ ᐱᑕᖃᕆᐊᖃᖅᐸᑦ ᐅᖃᖅᓯᒪᔪᒥᑦ ᐃᓚᒃᑲᓐᓂ 39.1(2) ᐅᖃᖅᓯᒪᔪᓂᑦ 
ᑕᕝᕙᓂ ᒪᓕᒃᑕᐅᖁᔭᐅᔪᓂᑦ ᐃᓚᒃᑲᓐᓂᖓᓂ 23.1(5) ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ 
ᐱᖁᔭᖅ (ᑲᓇᑕ); 

(ᐃ) ᓇᓗᓇᐃᒃᑯᑕᖅ ᐅᖃᐅᓯᕆᔭᐅᔪᖅ ᐃᓚᒃᑲᓐᓂᖓᓂ 39.1(2) 
ᐅᖃᖅᓯᒪᔭᕆᐊᓕᒃ ᐃᒪᓐᓇ ᐃᓚᒋᔭᐅᔪᖅ ᐋᓐᓂᐊᖃᕐᓂᖓᓂᒃ ᐱᒻᒪᕆᖕᒥ 
ᑐᖁᑐᐃᓐᓇᕆᐊᖃᕐᓗᓂ ᑕᐃᑲᓂ ᐃᓅᔪᓐᓃᑐᐃᓐᓇᕆᐊᖃᕐᕕᖓᓂ; ᐊᒻᒪᓗ  

(ᐱ) ᑖᓐᓇ ᓇᐃᓐᓂᖅᓴᒥᒃ ᕿᑲᕐᓇᖅ ᐊᑐᕈᑎᖃᖅᑐᖅ ᒪᓕᒃᑕᐅᓗᓂ 
ᑎᑎᕋᖅᓯᒪᓂᖓᑕ ᐃᓚᒃᑲᓐᓂᖓᑕ (1)(ᐱ)(ii).  

 
ᐃᓱᓕᓐᓂᖓ ᓇᐃᓐᓂᖅᓴᒥᒃ ᕿᑲᕐᓇᖅ  
39.3. ᓇᐃᓐᓂᖅᓴᒥᒃ ᕿᑲᕐᓇᖅ ᐅᖃᐅᓯᕆᔭᐅᔪᖅ ᐃᓚᒃᑲᓐᓂᖓᓂ 39.2(2)-ᒥ ᐃᓱᓕᑦᑕᕌᖓᑦ 
ᐱᔾᔪᑎᖃᕐᓗᓂ ᐃᓚᒋᔭᐅᔪᒥᒃ, ᕿᑲᒃᑲᓐᓂᕐᓂᕐᒥᒃ ᐱᔭᐅᔪᓐᓇᕋᔭᓐᖏᑦᑐᑦ ᐊᑖᓂ ᑕᒪᑐᒪ 
ᐊᒡᒍᖅᓯᒪᓂᖓᓂ ᑖᔅᓱᒧᖓ ᐃᓚᒋᔭᐅᔪᖅ ᐱᓪᓗᒍ ᐊᒥᓲᓐᖏᓐᓂᖅᐹᑦ ᓈᓚᐅᖅᑎᓪᓗᒋᑦ 
ᐊᑐᖅᑕᐅᓗᓂ ᐃᓚᒃᑲᓐᓂᖓ 12(4.3) ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ 
(ᑲᓇᑕ). 
 
ᐊᒥᓲᓐᖏᓐᓂᖅᐹᑦ ᕿᑲᕐᓇᐅᔪᑦ 
39.4. ᕿᑲᕐᓇᐅᔪᑦ ᐊᑖᓂ ᑖᔅᓱᒪ ᐃᓚᖓᓂ ᐱᔭᐅᔪᓐᓇᖅᑐᑦ ᑭᓯᐊᓂ ᑐᖔᓂᐅᓐᖏᑦᑐᖅ 
ᐱᓇᓱᐊᕈᓯᖅ ᐊᑕᐅᓯᕐᒥᒃ ᐊᑯᓂᐅᑎᒋᔪᒥᒃ.  
 
ᑲᑎᓐᖓᓗᑎᒃ ᕿᑲᕈᓐᓇᕐᓃᑦ 
39.5. ᑲᑎᓐᖓᓗᑎᒃ ᕿᑲᕈᓐᓇᕐᓃᑦ ᐱᔭᐅᔪᓐᓇᖅᑐᑦ ᒪᕐᕉᖕᓄᑦ ᐅᖓᑖᓂᓘᓐᓃᑦ 
ᐃᖅᑲᓇᐃᔭᖅᑎᓄᑦ ᐃᑲᔪᕆᐊᖅᑐᕐᓗᑎᒃ ᑲᒪᒋᐊᖅᑐᕐᓗᑎᒃ ᐃᓚᒋᔭᐅᔪᒥᒃ ᐅᖓᑖᓅᕐᓂᐊᓐᖏᑦᑐᖅ 
8-ᓂᒃ ᐱᓇᓱᐊᕈᓯᕐᓂᒃ ᐱᒋᐊᕐᕕᖃᕐᓗᓂ ᑎᑎᕋᖅᑕᐅᓯᒪᔪᒥᒃ ᐃᓚᖓᓂ 39.2. 
 
ᐊᔾᔨᖓ ᐸᐃᑉᐹᑉ ᓇᓗᓇᐃᒃᑯᑕᐅᑉ 
39.6. ᑐᒃᓯᕋᖅᑕᐅᒃᐸᑦ ᑎᑎᕋᖅᓯᒪᔪᒃᑯᑦ ᐃᖃᓇᐃᔭᖅᑎᑦᑎᔨᒧᑦ ᐅᓪᓗᐃᑦ 15 ᓈᓚᐅᖅᑎᓐᓇᒋᑦ 
ᐃᖅᑲᓇᐃᔭᖅᑎ ᐅᑎᓚᐅᖅᑎᓪᓗᒍ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᑐᓂᓯᒋᐊᖃᖅᐳᖅ 
ᐃᖅᑲᓇᐃᔭᖅᑎᑦᑎᔨᒥᓄᑦ ᐊᔾᔨᖓᓂᒃ ᐸᐃᑉᐹᑉ ᓇᓗᓇᐃᒃᑯᑕᐅᑉ ᐅᖃᐅᓯᕆᔭᐅᔪᖅ ᐃᓚᒃᑲᓐᓂᖓᓂ 
39.1(2). 
 
ᐊᔪᖅᑎᑕᐅᓂᖅ 
39.7. ᓇᓕᐊᑐᐃᓐᓇᖅ ᑎᖅᑲᓇᐃᔭᖅᑎᑦᑎᔨ ᐃᒪᐃᓐᓂᐊᓐᖏᑦᑐᖅ ᐊᕕᑦᓯᓗᓂ, 
ᓄᖅᑲᖅᑎᑦᑎᑲᐃᓐᓇᕐᓗᓂ, ᐳᒃᑭᓐᓂᖅᓴᒧᑦ ᐃᖅᑲᓇᐃᔮᖓ ᑲᑕᒃᑎᑕᐅᓗᓂ ᐅᕝᕙᓘᓐᓃᑦ ᓱᐊᒃᓯᓗᓂ 
ᐃᖅᑲᓇᐃᔭᖅᑎᒥᒃ ᑖᓐᓇ ᐃᖅᑲᓇᐃᔭᖅᑎ ᐆᒃᑐᓚᐅᖅᑎᓪᓗᒍ ᕿᑲᑲᐃᓐᓇᕈᒪᓂᕐᒥᒃ ᐱᔾᔪᑎᖃᕐᓗᓂ 
ᑕᒪᑐᒪ ᐊᒡᒍᖅᓯᒪᔪᒥ ᐅᖃᐅᓯᕆᔭᐅᔪᓂᒃ ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᐊᑐᐃᓗᓂ ᐆᒃᑐᕐᓂᖓ 
ᐃᖅᑲᓇᐃᔭᖅᑎᐅᑉ ᕿᑲᕈᒪᓂᖓᓂ ᐊᑖᓂ ᑕᒪᑐᒪ ᐊᒡᒍᖅᓯᒪᓂᖓᓂᒃ ᖃᓄᑐᐃᓐᓇᖅ 
ᐃᓱᒪᓕᐅᖅᑐᖃᖅᑎᓪᓗᒍ ᓯᕗᒻᒧᒃᑕᐅᓂᐊᕐᓂᖓ ᐅᕝᕙᓘᓐᓃᑦ ᐱᓕᒻᒪᒃᓴᖅᑎᑕᐅᓂᐊᕐᓂᖓ 
ᐃᖅᑲᓇᐃᔭᖅᑎᐅᑉ.  
 
ᐊᑐᓕᖅᑎᑕᐅᓂᖏᑦ 
39.8. ᐅᓇ ᐊᒡᒍᖅᓯᒪᓂᖅ ᐊᑐᓕᖅᑎᑕᐅᕗᖅ ᐅᓪᓗᖓᓂ ᑕᕝᕙᓂ ᐃᓚᖓ 27 ᑮᓇᐅᔭᐃᑦ 
ᖃᓄᐃᓕᖓᓂᖏᑕ ᐊᑐᓕᖅᑎᑕᐅᓂᖏᑕ ᐱᖁᔭᖅ, 2003 (ᑲᓇᑕ) ᐊᑐᓕᖅᑎᑕᕝᕕᖓᓂ. 


